
				এই পাতাটির মুদ্রণ সংশোধন করা প্রয়োজন। 
SC 8 tri-9f 53
আছে শুনিয়া তিনি এই উভয় পদের জন্য আবেদন করিতে ইচ্ছা ? করেন। পাঠকগণ কেহ গৌহাটী স্কুলের প্রধান শিক্ষকের পদের কথা শুনিয়া বিস্মিত হইবেন না। তখন ঐ পদের বেতন ছিল মাসিক ৩০. ০২ শত টাকা । তখন রেলপথ না থাকায় মফঃস্বলে যাওয়া নিতান্ত সহজসাধ্য ছিল না। গুরুদাস-জননী পুত্রের অভিপ্ৰায় শুনিতে পাইয়া বলিলেন, “বাবা কলিকাতায় থাকিয়া যাহা পাইতেছ। যখন তাহাতেই “তোমার স্বচ্ছন্দে চলিয়া যাইতেছে তখন আর মফঃস্বলে যাইয়া লাভ কি ?” সেবার গুরুদাস মায়ের কথায় মফঃস্বল যাওয়া বন্ধ করিলেন। কিন্তু শীঘ্রই বহরমপুর কলেজ হইতে র্তাহার আহবান আসিল । এই কলেজে অধ্যাপনা করিলে তিনি মাসিক তিন শত টাকা বেতন ত পাইবেনই, অধিকন্তু ওকালতীও করিতে পারিবেন । পাছে মাতা সোনামণি পুত্রের কথা শুনিয়া কোনও রূপ আপত্তি করেন -এই ভয়ে মাতুলের দ্বারা মাকে ধরিয়া অনুমতি লইয়া গুরুদাস বহরমপুরে যাত্ৰা করিলেন। সঙ্গে সঙ্গে সৌভাগ্যলক্ষ্মীও হাসিতে হাসিতে তেঁাহার অগ্ৰে অগ্ৰে চলিলেন ।
বহরমপুরে উপস্থিত হইয়া গুরুদাস মতিলাল বন্দ্যোপাধ্যায় নামক একজন বন্ধু ও সহায়ক প্ৰাপ্ত হইলেন। তঁাহার চেষ্টায় ও আপনি প্ৰতিভা-বলে যুবক গুরুদাস অল্পদিনের মধ্যে মুর্শিদাবাদের নবাব নাজিমের আইনের পরামর্শদাতা নিযুক্ত হইলেন। কলেজে তিনি আইন ও চতুর্থ বার্ষিক শ্রেণীতে গণিত শিক্ষা দিতেন। বহরমপুরে ওকালতী আরম্ভ করিবার পূর্বে গুরুদাস উর্দু ভাষা শিক্ষা করিয়াছিলেন। তিনি প্রথমতঃ ফৌজদারী মকদ্দমায় অধিক মনোযোগ দিয়াছিলেন। ১৮৬৮ খ্ৰীষ্টাব্দে বহরমপুরে অধ্যাপকতা
করিবার সময়েই গুরুদাস দুই সপ্তাহের ছুটী লইয়া প্রেমচাঁদ রায়চাঁদ । বৃত্তি পরীক্ষা দিবার জন্য কলিকাতায় আগমন করেন। কিন্তু
বহরমপুরে

